
NOTE EMPOTAN SOU  
APAREY PREVANSYON REFOULMAN DLO

Aparèy prevansyon refoulman dlo anpeche dlo kontamine, oswa pwodui chimik 
retounen nan dlo ki  vini nan tiyo pou piblik la si ta va genyen yon chanjman 
toudenkou, oswa inatandi nan presyon dlo-a.

Kòm yon pwopriyetè kay, ou gen obligasyon pou entreteni, enspekte, ak 
teste tout aparèy prevansyon refoulman dlo ke New York City Environmental 
Protection (DEP) apwouve, ki enstale nan pwopriyete ou. Li enpòtan pou ke ou 
teste, enspekte aparèy sa-a yo, epi pou ou asire ke yo  travay kòrèkteman. Yon 
pwofesyonèl ki gen lisans pou sa dwe teste chak aparèy sa yo depi sou premye 
fwa yo enstale yo, epi ankò apre chak reparasyon. Kom yon minimòm, ou dwe 
anboche yon pwofesyonèl ki gen lisans pou kondwi yon tès yon fwa chak ane.

Yon testè aparèy prevansyon refoulman dlo ke Leta New York sètifye  dwe teste 
aparèy sa yo chak ane. Testè sa-a dwe ranpli yon kopi fòm DEP “GEN-215B” (wè 
www.nyc.gov/dep/backflowtest) jan yo endike li nan fòm-la, epi poste li voye 
bay DEP.

Pou jwenn yon lis Testè Aparèy Prevansyon Refoulman Dlo ki sètifye nan Leta 
New York, tanpri ale nan www.nyc.gov/dep/bpdtesters, oswa kontakte State 
Department of Health’s Bureau of Water Supply Protection nan 518-402-7650, 
oswa  kominike sou E-mèl  nan adrès sa-a: h2ocert@health.state.ny.us

Pou plis enfòmasyon, silvouplè kontakte Cross Connection Control Unit nou nan 
718-595-5437, ou byen vizite nou nan www.nyc.gov/dep/backflow. 

